
GOUVÈNÈ CUOMO ANONSE MEZI ESTRIK AN AVRIL POU LITE KONT 
KONSOMASYON ALKÒL KAY MINÈ  

  
SLA ak DMV fè patenarya pou reyalize operasyon atravè eta a: Anketè SLA ap 

vizite 500 biznis ki gen lisans  
  

  
Gouvènè Andrew M. Cuomo jodi a te anonse yon efò an asosyasyon ak ajans eta yo 
pou konbat konsomasyon alkòl kay minè atravè eta a pandan mwa Avril la. Otorite Alkòl 
Eta (State Liquor Authority, SLA) New York la ak Depatman Veyikil Motorize 
(Department of Motor Vehicles, DMV) Eta New York la, ansanm avèk ajans fòs de lòd 
lokal yo, pral chèche nan lokal toupatou nan eta a ki gen lisans pou vann bwason, 
tankou paregzanp ba, restoran, magazen bwason ak makèt, pou jwenn fo kat idantite 
ak detayan k ap vann alkòl bay minè.  
  
"Operasyon aplikasyon onivo eta sa yo rete mezi pwoaktif pou dekouraje konsomasyon 
alkòl kay minè ki ka kondwi a konsekans ki altere lavi", Gouvènè Cuomo te deklare. 
"New York angaje l pou konstwi sou efò nou yo ki deja reyisi pou pwoteje jenès eta nou 
an, kenbe wout nou yo ansekirite, epi fè moun ki pèmèt konsomasyon alkòl kay minè 
vini rann kont."  
  
Inisyativ sekirite Gouvènè Cuomo yo konsantre sou dekouraje konsomasyon alkòl kay 
minè ak evite acha ak itilizasyon fo idantite. Operasyon onivo eta sa yo rete anplis de 
efò aplikasyon SLA ak DMV kont konsomasyon alkòl kay minè yo reyalize pandan ane 
a. An Janvye 2019, Gouvènè Cuomo te anonse DMV te akize 892 endividi paske yo te 
posede fo idantite an 2018.  
  
Vincent Bradley, ki se Prezidan Otorite Alkòl Eta a, te deklare, "Se yon priyorite pou 
Otorite Alkòl Eta a pou evite vant alkòl bay minè epi se responsablite nou pou nou asire 
nou antrepriz yo respekte lalwa. Lè nou travay ak DMV sa pèmèt nou sible alafwa 
antrepriz k ap vann bay minè ansanm ak moun k ap eseye achte fo idantite".  
  
Mark J.F. Schroeder, Komisè Pwovizwa Depatman Veyikil Motorize Eta New York 
la ak Prezidan pa Enterim GTSC, te deklare, "Mwen aplodi tout moun k ap travay an 
kolaborasyon pou konbat konsomasyon alkòl kay minè. Itilizasyon fo idantite ak vant 
alkòl bay minè mete jenès ak lòt moun New York andanje si yo chwazi pou yo kondwi 
apre yo fin bwè. Nou sezi yon kantite rekò fo idantite ane pase; sa ki montre nou ak 
patnè nou yo nan SLA ak nan lapolis pran sijè sa a oserye epi nou pral kontinye pran l 
konsa."  
  
Komisè OASAS, Arlene González-Sánchez, te deklare, "Konsomasyon alkòl kay 
minè ka mennen a plizyè pwoblèm sante pou jèn moun, sa enkli yon pi gwo ris pou 
devlope maladi depandans chimik pi ta nan lavi yo. Operasyon sa yo rete efò 



 

 

prevansyon enpòtan ki pral ede dekouraje jèn moun pou angaje nan konpòtman danjre 
epi kenbe yo ansekirite. Nou kontan pou nou travay ak Gouvènè a epi lòt ajans eta sou 
sijè sa a epi lòt inisyativ enpòtan pou ede sove lavi".  
  
Yo ka arete moun ki gen mwens ke 21 an ke yo kenbe ap itilize fo Kat Idantite oswa fo 
dokiman yo ki gen entansyon achte alkòl, epi revoke lisans yo pou yon dire 90 jou 
minimòm oswa rive jiska yon ane. Biznis yo ki te akize pa SLA a poutèt lavant bay minè 
yo ap fè fas a sanksyon sivil yo riv jiska 10,000 dola pa vyolasyon, epi moun ki retounen 
komèt enfraksyon yo ap fè fas a sispansyon potansyèl oswa revokasyon lisans yo. 
Anplis, anplwaye oswa moun ki gen lisans kap vann minè yo ka jwenn arestasyon epi 
akize de krim.  
  
SLA kontinye aplike agresivman lwa sou minè ki ap konsome alkòl yo epi bay 
edikasyon ak fòmasyon pou antite ki gen lisans yo ak pèsonèl yo. An 2018, SLA te bay 
detayè lisansye yo 1,090 sanksyon yo paske yo te vann alkòl bay minè. Kantite 
fòmasyon Fomasyon ak Konsyantizasyon pou Alkol (Alcohol Training and Awareness, 
ATAP) ki te fèt pa antite ki gen lisans ak anplwaye yo te ogmante pa prèske 20 pousan 
sòti a 18,881 an 2017 pou rive a 23,139 an 2018. Sa gen ladan plis pase 400 mèt biznis 
ak sèvè ki te resevwa fòmasyon ATAP gratis SLA te òganize an kolaborasyon ak 
Asosyasyon Restoran ak Tavèn Empire State lan (Empire State Restaurant and Tavern 
Association, ESRTA). Nan otòn sa a, SLA ak ESRTA ap akeyi yon seri fòmasyon gratis 
sou obeyisans atravè eta a kòm yon pati nan efò kontini Gouvènè Cuomo pou konbat 
konsomasyon alkòl kay minè.  

